
Uunga siunnersuut: Meeqqanik pinerliisimannginnermut uppernarsaatinik piumasaqaate-

qartussaatitaaneq pillugu Inatsisartut inatsisaata allanngortinnera pillugu Inatsisartut 

inatsisaat 

(Ilinniartitaanermut, Kultureqarnermut, Timersornermut Ilageeqarnermullu Naalakkkersuisoq) 

 

Meeqqanik pinerliisimannginnermut uppernarsaatinik piumasaqaateqartussaatitaanissamik Inatsi-

sartut inatsisaata allanngortinneqarnissaanik Naalakkersuisut saqqummiussaqarnerat pillugu imatut 

naatsumik Atassummiit oqaaseqarfigissavarput. 

 

Naalakkersuisut Meeqqanik pinerliisimannginermut uppernarsaatinik piumasaqaateqartussaatitaa-

neq UKA 2019/49-p inatsisartuni akuerineqarnikuusup ersarissaateqarluni allannguuteqalaarnissaa-

nik siunertaqarnerat imminik ajunngilaq. 

 

Kalaallinit Nunaannili pinerluttulerinermik inatsisit malillugu kinguaassiutitigut atornerluisoqarsi-

mappat eqqartuussisarnermut inatsit malillugu, unnerluutiginninneq nassuerutigineqarpallu, pine-

qaatissinneqarneq qanoq annertutigissanersoq eqqartuussisuni aalajangerneqartarpoq. Soorunami 

pinerluffigineqartoq kinaassusaa, qanorlu ukioqarnera, sumi qangalu nalunaarsoqqissaarneqartarput. 

 

Nammineq ukiorpaalussuarni politiitut kitaani tunumilu sulisimaninni inersimasut allaallu meerann-

guaq (pingasunik ukiulinnguaq) kinguaassiutitigut atornerlunneqarsimalluni natermiittoq utsunngui 

aanaartut, sanianilu naalugiarsunnguaq qiasut, angajoqqaavinillu najorneqanngitsut naammattuuk-

kanut puujunngisaannagassannut suliarisarpassuannullu ilaaginnarpoq.  

 

Inersimasorpassuit sakkortuumik atornerlunneqarsimasut amerlaqisut unnerluutiginnittarput aam-

mali meeraanerminni niviarsiaraappata nukappiaraappataluunniit aatsaat inersimasunngornerminni 

atornerlugaasimanikuunerminnik oqaasinnguisarneq unnerluutiginnittarnerallu manna tikillugu 

nalinginaasuuvoq. Taamaattumik inuit pinerluffigineqarsimanerminnik unnerluutiginninngippata 

inoqartuassaaq ilisimanngisatsinnik kinguaassiutitigut allatulluunniit unioqqutitsisimagaluartunik 



 

soorunami qulequtarineqartumut pinerliisimannginnermut uppernarsaammik takussutissaqarsinnaa-

nata. 

 

Aap ukiuni makkunani mannalu tikillugu piffinni assigiinngitsuni, meeqqat ukiukitsut pinerliffigi-

neqartarnerat nalaanneqartartut akiorniarlugillu naleqqussaajuarnissat pisariaqarluinnartut ilagiin-

narpaat, taamaattumik Atassummiit suleqataassaagut. 

 

Taamatut naatsumik Atassummiit oqaaseqarluta, suliap aappassaaneerneqartigani tusarniaanermilu 

oqaaseqaataasut nalilersorluarneqarnissaat kissaatigalugu ataatsimiititaliamut susassaqartumut 

ingerlaqqaarnissaa inassutigaarput. 

 

Qujanaq.    

 

   

 

 


